
	IKASGAIAREN GUTXIENEKO HELBURUAK

	· Eguneroko bizitzatik, gainerako zientzetatik eta matematikatik bertatik ateratako problemak, bakarka zein taldeka, proposatzea eta ebaztea; horretarako, hainbat estrategia aukeratu eta erabiliko dira; ebazpidea arrazoitu, emaitzak interpretatu eta egoera berrietan aplikatuko dira, gizarteaneraginkortasun handiagoz jarduteko. G2, G9, G11
· Gizartean (albisteak, iritziak, publizitatea,..) eta mundu zientifikoko elementu matematikoak (zenbakiak, estatistika-datuak, grafikoak, planoak, kalkuluak, irudiak, zoria, etab.) identifikatzea, horieklotzea, deskribatzea eta adieraztea, eta jasotako mezuak eta informazioa behar bezala ulertzeko eta erabiltzeko horien guztien baliagarritasuna kritikoki aztertzea. G2, G5, G8, G9
· Hizkuntza eta adierazpen matematikoak dituen tresnak (zenbakiak, taulak, grafikoak, koherente azaltzeko, teknologia-baliabide egokienak erabilita. G2, G3, G8, G9
· Objetuak, egoera matematikoak, konposizioak eta konfigurazio espazialak irudikatzea eta horiek deskribatzea, informazio jakin bat edo ingurua bera oinarri hartuta; horretarako beharrezko geometria ezagureak  aplikatuta, mundu fisikoa ulertzeko eta aztertzeko eta haiekin zerikusia duten  problemak ebazteko. G2, G3, G5, G9, G11
· Kalkuluak eta estimazioak (numerikoak, metrikoak, algebraikoak, etb) segurtasunez eta konfiantzaz egitea, egoera bakoitzaren araberako  prozedura erabiliz (buruzko kalkulua, idatzia, kalkulagailua eta ordenagailua erabilita...), eguneroko bizitzako egoerak interpretatzeko eta balioesteko, kasu bakoitzean zein komeni den erabakita, eta emaitzek sistematikoki berrikusiz. G2, G8, G9

	· Arrazoitzea eta argudioak ematea, horretarako argudio eta justifikazio sendoak eginda, emaitzak eta ondorioak justifikatzeko eta aurkezteko, beste argudio batzuk kritikatzeko eta horie kontra egiteko edo egoera berrietara aplikatzeko. G2, G5, G9.
· Informazio eta komunikazio-teknologiak zuzen erabiltzea (kalkulagailuak, ordenagailuak, etab), kalkuluak egiteko, mota guztietako informazioa bilatzeko, hura tratatzeko eta adierazteko, baita matematika ikasten laguntzeko ere. G2, G8, G9, G11
· Matematika-jarduerak berezkoak dituen ezagureak eta moduak –alternatiboak sistematikoki aztertu, hizkuntza zehatza, malgutasuna eta iraunkortasuna- gainerako arloetatik jasotako jakintza multzoan integratzea, problemak sormenez, aztertu eta kritikoki ebazteko. G1, G2, G8, G9, G11.
· Matematika gure kulturaren partetzat hartzea, ikuspuntu historikoa zein egungo gizartean duten egitekoa kontuan hartuta, eta landutako matematikarako gaitasunak gizartean gertatzen direnak aztertzeko eta balioesteko aplikatzea; esate baterako, kultura-aniztasuna, ingurumena errespetatzea, osasuna, kontsumoa, genero berdintasuna eta elkarbizitza baketsua aztertzeko eta balioesteko. G2, G3, G5, G9, G11.
· Problemak ebaztean jarrera positiboa izatea eta problemei arrakastaz aurre egiteko norberak dituen ahalmenetan konfiantza izatea, autoestimu maila egokia izateko eta matematikaren alderdi sortzaileez, manipulagarriez,estetikoez eta erabilgarriez gozatzeko. G2, G9, G11.



Oinarrizko gaitasunak:

G1: Hizkuntza eta Literatura komunikaziorako gaitasuna

G2: Matematikarako gaitasuna

G3: Zientziarako gaitasuna

G4: Teknologiarako gaitasuna

G5: Gizarterako eta herritartasunerako gaitasuna

G6: Arterako gaitasuna

G7: Mugimendurako gaitasuna

G8: Hitzez, hitzik gabe eta era digitalean komunikatzeko gaitasuna

G9: Ikasten eta pentsatzen ikasteko gaitasuna

G10: Elkarbizitzarako gaitasuna

G11: Ekimenerako eta ekintzaile-sena garatzeko gaitasuna

G12: Izaten ikasteko gaitasuna

	EDUKIEN DENBORALIZAZIOA

	1, ebaluazioa

	Berreketak eta erroketak
Polinomioak eta zatiki aljebraikoak
Ekuazioak eta Inekuazioak

	Ekuazio sistemak

Trigonometria
Bektoreak eta Zuzenak

	Logaritmoak

Funtzioak
Estatistika

	METODOLOGIA

	Irakasleak kontzeptuak azalduko ditu, eta horiei dagokien ariketak egingo dituzte taldeka edo bakarka. Talde kooperatiboetan lana egingo dugu ahalik eta gehien. 

Hasiera batean azalpen teoriko  orokorra egiten da. Ondoren eta gaia ulertua izan den ikusteko ariketa orokorrak planteatu eta guztien artean egiten dira; gero, ariketa gehiago jartzen dira bakoitzak bere erritmoan egiteko .Ariketa batzuk” funtsezko” edo” oinarrizkoak” dira, ikasle guztiek egin beharrekoak.

Ikasleen artean maila ezberdinak daudenez, beste ariketa sorta bat prestatzen da , ahalmen gehiago edo oinarrizkoak egin dituztenentzat.. Ariketaren batek zailtasun berezia duenean , arbelean zuzentzen da; gainerantzekoetan bakarko zuzenketa egiten da,

Buruketak egiten direnean hauek ere zailtasunaren arabera sailkatzen dira, “ beharrezko” eta “extra” bezala sailkatuaz.

Batzutan , buruketak 3-4 nakako taldeetan egiten dira, bakoitzaren emaitzak kontrastatu eta ahal denean adostasun batetara iristeko.

Talde lana bultzatu nahi dugu eta gaitasun handia duten ikasleek beharra dutenei laguntzea egokia deritzogu; honela bi helburu hauek lortu nahian: -“ikasle onak ikasi dutena ziurtatzea eta finkatzea”

· zenbait kasutan ikasleek gertuagoko ikusten dute ikaskidea eta lasaiago galdetzea.   

	BALIABIDEAK

	
	

	Kalkulagailua erabiliko da.
	

	Marrazketa tresnak erabiliko dira: konpasa, erregela,...
	

	Apunteak emango dira eta ariketak banatuko dira fotokopiatuta

	EBALUAZIO SISTEMA

	KALIFIKAZIO IRIZPIDEAK

	Ebaluatzeko garaian, kontutan hartuko da:

kontrolak %40
Klaseko eguneroko lana-jarrera; etxerako lanak; kuadernoa ....%10
Azterketak %50



	EBALUAZIO IRIZPIDEAK

	Oinarri errealeko eta berretzaile arrunteko berreketekin eragiketak badaki egiten.

Oinarriari eta berretzaileari erreparatuz, berreketa baten zeinua kontrolatzen du.

Berdintza nabarmenak garatzen badaki.

Berretzaile osoko berreketak kalkulatzen gai da.

Oinarri errealeko eta berretzaile osoko berreketekin eragiketak egitea.

Erroketa baten zatiak bereizi eta erroketa jakin baten erroketa baliokideak ateratzea.

Erroketa bat zatikizko berretzailea daukan berreketa gisa adieraztea, eta alderantziz.

Eragiketak erroketekin badaki egiten.

Izendatzailean erroak dituzten adierazpenak arrazionalizatzea.



	Erroketa baten zenbakizko balioa kalkulatzen daki.
Polinomioen arteko batuketak, kenketak, biderketak eta zatiketak egiten gai da.
Polinomio baten eta (x - a) binomio baten arteko zatiketa egiteko, Ruffiniren erregela aplikatzea.

Hondarraren teorema polinomio bat (x − a) binomio batez ea zatika daitekeen ezagutzeko erabiltzea.

Polinomio baten zenbakizko balioa eta erroak aurkitzeko, hondarraren teorema aplikatzea.

Polinomio baten erro osoak gai askearen zatitzaileen bidez ateratzea.

Polinomio bat faktorizatzea.

Lehen eta bigarren mailako ekuazioak bereizi eta sailkatzea.

Diskriminatzailearen bidez, bigarren mailako ekuazioen soluzio-kopurua zehaztea.

Ekuazio bikarratuak ebaztea.

Erroketadun, zatiki aljebraikodun eta faktorizatutako ekuazioak ebaztea.

Lehen mailako inekuazioak ebaztea, multzo-soluzioa adieraztea.

Bigarren mailako ekuazioen eta lehen mailako inekuazioen bidez, problemak ebaztea. 

Bi ezezagun dauzkaten lehen mailako inekuazioak ezagutzea, eta horien soluzio bereziak eta multzo-soluzioa ateratzea.

Ekuazioen eta inekuazioen bidez, problema errealak planteatu eta ebaztea.

Ekuazio linealen sistemak ebaztea.

Ekuazio linealen sistemak beren soluzio-kopuruaren arabera sailkatzea.

Ekuazio ez-linealen sistemak ebaztea.

Ezezagun bat daukaten lehen mailako inekuazio-sistemak ebaztea, eta multzo-soluzioa adieraztea.

Ekuazioen eta inekuazioen bidez, problema errealak planteatu eta ebaztea.

Antzeko irudiak bereiztea eta horien antzekotasun-arrazoia kalkulatzea.

Irudi jakin baten antzeko irudiak lortzea.

Talesen teorema testuinguru desberdinetan aplikatzea.

Triangeluen antzekotasun-problemak antzekotasun-irizpideak aplikatuz ebaztea.

Triangelu angeluzuzenen antzekotasun-irizpideetatik ateratako erlazioak ezagutzea.

Puntu helezinen arteko distantziak kalkulatzean, antzekotasun-ezagutzak erabiltzea.

Antzeko irudien artean, eskalaren kontzeptua erabiltzea.

Bi irudiren antzekotasun-arrazoia kalkulatzea.

Antzeko irudien antzekotasun-arrazoia haien perimetroen, azaleren edo bolumenen arrazoiarekin erlazionatzea.

Edozein angeluren arrazoi trigonometrikoak ezagutu eta zehaztea.

Kalkulagailu bidez, arrazoi trigonometrikoak ateratzea.

Angelu baten arrazoien zeinua, dagoen koadrantearen arabera zehaztea.

Trigonometriaren oinarrizko erlazioa erabiltzea.

Angelu baten arrazoi trigonometriko guztiak horietako batean oinarrituz aurkitzea.

Angelu osagarri, betegarri eta aurkakoen arrazoi trigonometrikoen arteko erlazioak ezagutu eta erabiltzea.

Triangelu angeluzuzen bat bere bi alde edo alde bat eta angelu zorrotz bat ezagutuz ebaztea.

Trigonometria eguneroko bizitzako problema geometrikoak ebazteko aplikatzea.

Aldagai estatistiko jarraituak eta diskretuak bereiztea.

Maiztasun-taula bat interpretatu eta eratzea.

Datuak grafiko bidez adieraztea.

Datu-multzo baten zentralizazio-neurriak kalkulatzea.

Datu-multzo baten posizio-neurriak ateratzea.

Datu-multzo baten sakabanatze-neurriak kalkulatzea.

Neurri estatistikoak ateratzeko, kalkulagailu zientifikoa erabiltzea.



	KALIFIKAZIOEN BALIO PORTZENTUALA
	KONTZEPTUAK
	15
	PROZEDURAK
	60
	JARRERAK
	25

	BERRESKURAPEN SISTEMA 

	Ebaluaketa gainditzen ez duen ikasleari indartze neurriak  bidaliko zaizkio bereganatu ez dituen edukiak berreskuratzeko. Hurrengo ebaluaketan izango du aukera suspenditu duena errekuperatzeko.

Ekainean ez-ohiko froga izango dute. Froga honetan, kurtsoa gainditzeko aukera izango dutelarik.

